
Аннотация: Ушбу мақолада Қишлоқ хўжалигини ривожлантириш учун 

зарур бўлган минерал ўғитлар сифатини ошириш усуллари, рангли металлургия 

заводининг рух таркибли иккиламчи хомашёдан фойдаланиб, микроэлементли 

суперфосфат олиш технологияси баён этилган. 

Таянч сўз ва иборалар: ЭФК, металлургия, органик ўғит, минерал ўғит, 

микроэлемент, рух, суперфосфат, ортофосфат, суперфосфат етилиш даври, рух 

буғланмаси. 

 

Аграр саноат ривожланишининг асосида қишлоқ хўжалик соҳаси туради. 

Айнан бунинг туб моҳияти қишлоқ хўжалиги маҳсулотларини сифат ва 

миқдорини оширишни тақозо этади. 

Органик ўғитларнинг етарли миқдорда бўлмаганлиги минерал ўғитларга 

бўлган талабни оширилишини тақозо этади. Бу ўғит турларига кўра қаттиқ, 

суюқ ҳамда одиий ва мураккаб турларда бўлади. Ўсимлик экилишидан кейинги 

агротехник ишлов берилиши билан тупроқнинг мелиоратив ҳолатини сақлаб 

қолиш мақсадида минерал ўғитнинг юқори сифатли ва юқори концентрацияли 

турларидан фойдаланиш лозим. 

Булардан ташқари ҳозирги кунда минерал ўғитларнинг сифатини яхшилаш 

ва  уларнинг агрокимёвий эффективлигини ошириш кимёвий технологиянинг 

долзарб вазифаларидан бири ҳисобланади. Қўлланиладиган минерал 

ўғитларнинг агрокимёвий самарадорлигини ошириш, қишлоқ хўжалиги 

экинларининг ҳосилдорлигини кўпайтириш ва олинадиган маҳсулотларнинг 

сифатини яхшилашда таркибида микроэлементлар (марганец, рух, мис, никель 

ва бошқалар) бўлган ўғитлар муҳим аҳамиятга эгадир. 

Таркибида микроэлементлар бўлган комплекс ўғитлар ишлаб чиқариш 

жараёни, асосан, арзон ва ишлатиш имкониятлари бўлган хомашёларнинг 

етишмаслиги  туфайли кейинги йилларда деярли амалга ошмай қолмоқда. Шу 

нуқтаи назардан турли металлургия ва рангли металллургия корхоналарида 

юзага келадиган микроэлемент туркумидаги металларни ўзида тутган чиқинди 

ёки иккиламчи маҳсулотлардан фойдаланишни тақозо этади. Шундан келиб 

чиқиб, рух буғланмаси  қўлланилишга қулай ва юқори имкониятларга эга 

бўлган хомашё бўлиши мумкинлиги аниқланди. 

Рух буғланмаси асосан рух оксиди(рангсиз кристаллар ҳолида; зичлиги 5,7 

г/см3, қиздирилганда сариқ тусга ўтади, суюқланмайди, 1800 °С дан юқори 

температурада буғ ҳолида ҳайдалади  ва рух буғланмаси бўлиб ҳисобланади. Бу 

амфотер модда бўлиб, кислоталарда тузлар ҳосил қилади, ишқорларда ва 

аммиакнинг сувли эритмасида эрийди. Бу асосан моддаларни қўшимчалардан 

тозалаш жараёнида рух заводларида ҳосил бўлади. Унинг таркиби, % ҳисобида 

қуйидагича бўлади: Zn – 54,6; Fe – 0,4; CI – 1,4; F – 0,08; Cd – 0,57. Рух буғланмаси 

таркибида рух, асосан, оксид ва сульфид ҳолида бўлади. 

Ушбу модда минерал ўғит саноатининг суперфосфат ишлаб чиқариш 

корхоналарида микроэлементли хом ашё сифатида қўлланилиб, 

микроэлементли суперфосфат ишлаб чиқариш мумкин. Буни оддий шароитда 

Марказий Қизилқум термоконцентрати ( 52OP  – 25,68 %; CaO  – 53,28 %; 
2CO  – 

2,68 %; MgO  – 1,22 %; F  – 2,76, 32OR  – 3,58 %; 3SO – 5,01%) ва 93% ли сульфат 

кислотадан тегишли стехиометрик меъёр асосида суперфосфат олиш 

технологиясида қўллаш орқали кўриш мумкин. Бунинг учун дастлаб рух 

буғланмаси билан термик ортофосфат кислотанинг Қ:С=1:5 ÷1:10 шароитда 

ўзаро таъсирлашуви натижасида 

ZnО + 2H3Р04  =  Zn(Н2РО4)2+ Н2О 

ZnSO4  +2H3P04  = Zn(H2РО4)2  +H2SO4  

жараён кетиши аниқланди. Бу билан айтиш мумкинки, Олмалиқ «Аммофос-

Максам» корхонасининг экстракцион фосфат кислотаси (22,5% P2O5, 1,95% 

AI2O3, 1,55% Fe2O3, 1,60% MgO, 1,5% F, 2,0% SO3) ҳам рух билан таъсирлашади. 

Текширишлар натижасида, аралаштириш вақти рухни кислотада эришига 

ижобий таъсир кўрсатиши мумкинлиги аниыланди. Аралаштириш вақтини 15 

дан 120 минутга оширилганда рух оксидини ажралиш даражаси 40,1 дан 87,7% 

га ўзгаради. Шундай шароитларда кислота концентрациясини 30,0% га 

етказилса, рухни кислотага ўтиши 99,4% ни ташкил қилди. Демак, рух 

буғланмаси таркибидаги рухнинг жараёнда фаол иштирокини таъминлаш учун 

суюқ ва қаттиқ фазалар нисбати юқорида келтирилган нисбатда бўлиши лозим. 

Суперфосфат ишлаб чиқариш жараёнида бу нисбатлар бўлмаганлиги сабабли, 

рух буғланмаси тарқибидаги рухнинг ўсимлик томонидан ўзлашувчан 

кўринишига келиши жуда қийин бўлади. Чунки суперфосфат олиш 

технологияси бўйича унинг етилиш даври 20 суткадан ортади. 

Бу муаммони ҳал этиш учун суперфосфат етилиш даврининг 

қискартирилиши усулидан фойдаланиш мумкин. Бу ишлар таҳлил қилиб 

кўрилганида қуйидаги натижалар олинди: 
№ Рухнинг ўзлашувчан формага ўтиш даражасининг вақтга боғлиқлиги, % 

5 сутка 10 сутка 15 сутка 20 сутка 

 Оддий аралаштириш усулида 

1.  5 12 22 28 

 Шнекли аралаштиргич ёрдамида аралаштириш усулида 

2.  24 65 87 94 

 

Ҳозирги кунда рухнинг ўсимлик томонидан ўзлашувчанлик даражаси 80% 

дан ўтиши билан ишлатишга имконият яратилади. Демак, бу усулда олинган 

микроўғитли суперфосфатлар ишлаб чиқаришга жорий этилиши мумкин. 

